
Апелляция инстанциясида




        Биринчи инстанцияда ишни кўришда

маърузачи: судья З.Камолов




        раислик қилган судья – З.Бобонов
ЖИНОЯТ ИШЛАРИ БЎЙИЧА ТОШКЕНТ ШАҲАР СУДИ

АПЕЛЛЯЦИЯ  ИНСТАНЦИЯСИ СУДЛОВ ҲАЙЪАТИНИНГ

393/19-сонли А Ж Р И М И

2019 йил июнь ойининг 4 куни жиноят ишлари бўйича 
Тошкент шаҳар суди апелляция инстанцияси судлов ҳайъати ўз биносида, очиқ суд мажлисида, 

раислик қилувчи: З.Нурматов, 

судлов ҳайъати судьялари: М.Тургунова ва З.Камоловдан иборат таркибда, судья катта ёрдамчиси Ш.Ниғматовнинг котиблигида, 
тарафлардан Тошкент шаҳар прокуратурасининг бўлим прокурори М.Комилов, судланувчи Н.Оллакулова ва А.Бозоров ҳамда уларнинг ҳимоячиси адвокат А.Алимкулов иштирокида, Н.Оллакулова ва А.Бозоровга оид жиноят ишини судланувчи Н.Оллакулова ва А.Бозоров томонидан келтирилган апелляция шикоятлари ҳамда хусусий шикоятларига асосан кўриб чиқиб, қуйидагиларни 

а н и қ л а д и:

Жиноят ишлари бўйича Тошкент шаҳар Олмазор туман судининг 
2019 йил 3 майдаги ҳукмига кўра,

Оллакулова Нилуфар Хидирназаровна (OLLAKULOVA NILUFAR XIDIRNAZAROVA), 
1978 йил 16 июнь куни Сурхондарё вилоятида туғилган, ўзбек, Ўзбекистон фуқароси, оилали, 
2 нафар фарзанди бор, маълумоти олий, 
Тошкент банк коллежида ўқитувчи, судланмаган, Тошкент шаҳри, Юнусобод тумани, 9-мавзе, 8-уй, 
26-хонадонда яшайди, иш бўйича муносиб хулқ-атворда бўлиш ҳақидаги тилхат эҳтиёт чораси қўлланилганга, 

Ўзбекистон Республикаси ЖКнинг 168-моддаси 2-қисми “а, б” бандлари билан энг кам ойлик иш ҳақининг юз баравари микдорида 17.224.000 сўм жарима жазоси, ЖКнинг 28,211-моддаси 1-қисми билан энг кам ойлик иш ҳақининг эллик баравари миқдорида 8.612.000 сўм жарима жазоси, ЖКнинг 59-моддаси 2-қисми тартибида энг кам ойлик иш ҳақининг юз баравари миқдорида 17.224.000 сўм жарима жазоси тайинланган. 
Бозоров Акрам Тажиевич (BOZOROV AKRAM TAJIYEVICH), 1975 йил 1 январь куни Қашқадарё вилоятида туғилган, ўзбек, Ўзбекистон фуқароси, оилали, 2 нафар фарзанди бор, маълумоти олий, Тошкент иқтисодиёт ва бизнес коллежида ўқитувчи, судланмаган, Тошкент шаҳри, Юнусобод тумани, 
9-мавзе, 8-уй, 26-хонадонда яшайди, гаров эҳтиёт чораси қўлланилганга, 
Ўзбекистон Республикаси ЖКнинг 168-моддаси 2-қисми “а, б” бандлари билан энг кам ойлик иш ҳақининг икки юз баравари миқдорида 34.448.000 сўм жарима жазоси, ЖКнинг 28,211-моддаси 1-қисми билан энг кам ойлик иш ҳақининг етмиш баравари микдорида 12.056.800 сўм жарима жазоси, ЖКнинг 59-моддаси 2-қисми тартибида энг кам ойлик иш ҳақининг икки юз баравари миқдорида 34.448.000 сўм жарима жазоси тайинланган.
Ҳукм қонуний кучга киргач А.Бозоровга нисбатан қўлланилган гаров эҳтиёт чораси бекор қилиниб, Тошкент шаҳар ИИББ Молия бўлимига гаровга топширилган 4.500.000 сўм пул маблағлари гаровга қўювчи Н.Оллакуловага топширилиши белгиланган.

А.Бозоров томонидан Суд департаментининг Тошкент шаҳар ҳудудий бўлими депозит ҳисоб рақамига топширилган 15.964.500 сўм пул маблағлари Ўзбекистон Республикаси ЖПКнинг 211 -моддасига асосан жиноят 
предмети сифатида давлат эгалигига ўтказилиши, А.Бозоров ва И.Хасанов ўртасидаги суҳбат ёзиб олинган бир дона диск жиноят ишига қўшиб сақланиши белгиланган.
Суднинг ҳукмига кўра, Н.Оллакулова Тошкент банк коллежида ўқитувчи вазифасида ишлаб келиб, турмуш ўртоғи А.Бозоров билан 
ўзганинг мулкини фирибгарлик йўли билан қўлга киритиш мақсадида олдиндан ўзаро тил бириктириб, 2018 йил июнь ойининг бошларида 
фуқаро И.Хасановга ўғли Б.Бобомуродовни танишлари орқали Тошкент Давлат иқтисодиёт университетига ўқишга киритиб қўйишни айтиб, 
бунинг учун Унверситет мансабдор шахсларига пора бериш лозимлигини билдириб, унинг мулкини алдов йўли билан қўлга киритиш мақсадида, уни мансабдор шахсларга пора беришга қизиқтириб, ўша пайтдаги банк курси бўйича қиймати 39.911.250 сўмга тенг бўлган 5.000 АҚШ долларини фирибгарлик йўли билан қўлга киритганлар. 
Судланувчи Н.Оллакулова апелляция шикоятида, биринчи босқич суди томонидан гувоҳ И.Хасановнинг, Б.Бобомурадовнинг суддаги кўрсатувлари акс эттирилмасдан, дастлабки терговдаги кўрсатувлари кўчириб қўйиб айбловга мослаб қўйилганлигини, унинг мазкур жиноятга алоқаси йўқлиги ва жиноятдан хабари бўлмаганлигини билдириб, унга нисбатан оқлов 
ҳукми чиқаришни, И.Хасановдан 3.000 АҚШ долларини давлат фойдасига ундиришни сўраган.

Судланувчи А.Бозоров апелляция шикоятида, биринчи босқич суди томонидан гувоҳ И.Хасановнинг, Б.Бобомурадовнинг суддаги кўрсатувлари акс эттирилмасдан, дастлабки терговдаги кўрсатулари кўчириб қўйиб айбловга мослаб қўйилганлигини, содир этилган жиноятга турмуш 
ўртоғи Н.Оллакулованинг алоқаси йўқлигини билдириб, И.Хасановдан 
3.000 АҚШ долларини давлат фойдасига ундиришни сўраган.

Судлов ҳайъати, иш бўйича судья З.Камоловнинг маърузасини, прокурор М.Комиловнинг суд ҳукмини ўзгаришсиз қолдиришни сўраб берган хулосасини, судланувчи Н.Оллакулова ва А.Бозоров ҳамда уларнинг ҳимоячиси адвокат А.Алимкуловни апелляция шикоятларини қаноатлантиришни сўраб берган фикрларини тинглаб, шикоят важларини жиноят иши ҳужжатлари билан бирга таҳлил қилиб, қуйидаги асосларга кўра, суд ҳукмини ўзгаришсиз қолдириб, қонунга мувофиқлаштиришни лозим топди.

Н.Оллакулова ва А.Бозоровнинг жиноят содир этишдаги айби: И.Хусановнинг аризаси, дастлабки тергов жараёнида берилган кўрсатувлар, тушунтириш хатлари, юзлаштириш баённомалари ҳамда жиноят ишида тўпланган бошқа далиллар билан ўз тасдиғини топган деб ҳисоблайди.
Биринчи инстанция суди томонидан судланувчи Н.Оллакулова ва А.Бозоровнинг жиноий ҳаракатлари Ўзбекистон Республикаси ЖКнинг 
168-моддаси 2-қисми “а, б” бандлари ва 28,211-моддаси 1-қисми билан тўғри квалификация қилинган.

Биринчи инстанция суди Н.Оллакулова ва А.Бозоровга нисбатан жазо тури ва миқдорини тайинлашда Ўзбекистон Республикаси Олий суди Пленумининг 2006 йил 3 февралдаги “Судлар томонидан жиноят учун жазо тайинлаш амалиёти тўғрисида”ги 1-сонли қароридаги тушунтиришларига амал қилиб, унинг шахсини, қилмишидан пушаймонлигини, муқаддам судланганлигини, содир этган жиноятининг ижтимоий хавфлилик даражасини инобатга олиб, улар айбли деб топилган модда санкциясида назарда тутилганидан миқдорда жарима жазоларини тайинлаб, тўғри хулосага келган.

Шунингдек, иш ҳолатларига кўра, И.Хасанов ариза билан мурожаат қилганидан сўнг А.Бозоров олган 5.000 АҚШ долларидан 3.000 АҚШ долларини И.Хасановга қайтариб берган.
Ўзбекистон Республикаси Олий суд Пленумининг 2009 йил 
24 июлдаги “Фирибгарликка оид ишлар бўйича суд амалиёти тўғрисида”ги 8-сонли қарорининг 20-бандида фирибгарлик натижасида олинган, шунингдек иш бўйича ашёвий далил деб эътироф этилган жабрланувчига тегишли пул ва бошқа қимматликлар ЖПК 211-моддаси тўртинчи бандига кўра ўз эгасига қайтариб берилиши лозим, пул ва бошқа қимматликлар 
улар эгасининг ташаббуси билан, била туриб, пора предмети сифатида берилган ҳоллар бундан мустасно деб белгиланган.

Ушбу қарорининг 16-бандида пора берувчиларни порада товламачилик ёки пора берганлик тўғрисида ихтиёрий ариза бериш асосларига кўра жиноий жавобгарликдан озод этиш бу шахсларнинг ҳаракатларида жиноят таркиби йўқлигини билдирмайди (ЖКнинг 211, 212-моддаларига изоҳ). 
Шу сабабли улар жабрланувчи деб топилмайди ва пора тариқасида 
берилган бойликларни қайтариб олишни талаб қилишга ҳақли эмасликлари белгиланган.

Юқоридагиларга асосан, судлов ҳайъати, суд ҳукмини ўзгаришсиз, келтирилган апелляция шикоятини қисман қаноатлантириб, қонунга мувофиқлаштиришни, яъни И.Хасановдан 3.000 АҚШ доллари миқдоридаги пул маблағларини ундирилган кундаги АҚШ долларининг Ўзбекистон Республикаси сўмига нисбатан қийматида Ўзбекистон Республикаси сўмида давлат фойдасига ундиришни белгилашни лозим топади.

Ўзбекистон Республикаси ЖПКнинг 490, 496, 49711, 49713, 49716,
49718-моддаларига амал қилиб, апелляция инстанцияси судлов ҳайъати

а  ж  р  и  м    қ  и  л  д  и :
Жиноят ишлари бўйича Тошкент шаҳар Олмазор туман судининг 
2019 йил 3 майдаги Оллакулова Нилуфар Хидирназаровна (OLLAKULOVA NILUFAR XIDIRNAZAROVA) ва Бозоров Акрам Тажиевич (BOZOROV AKRAM TAJIYEVICH)га нисбатан чиқарилган ҳукми ўзгаришсиз қолдирилиб, ундирув қисмига аниқлик киритилсин.

И.Хасановдан пора предмети сифатида 3.000 АҚШ доллари миқдоридаги пул маблағлари ундирилган кундаги АҚШ долларининг Ўзбекистон Республикаси сўмига нисбатан қийматида Ўзбекистон Республикаси сўмида давлат фойдасига ундирилсин.

Кассация шикояти қисман қаноатлантирилсин.
Раислик қилувчи 

